
2003 წლის 4 მარტი
ქ. თბილისი
საქართველოს მოსახლეობის სხვადასხვა ჯგუფის უფლებებისა და თავისუფლებების დაცვის განმტკიცების 2003-2005 წლების სამოქმედო გეგმის დამტკიცების შესახებ

1999 წელს საქართველო შეუერთდა გაეროს კონვენციას „რასობრივი დისკრიმინაციის ყველა ფორმის აღმოფხვრის შესახებ” და იკისრა კონკრეტული ვალდებულებები ამ დოკუმენტის მოთხოვნათა განსახორციელებლად. რასობრივი დისკრიმინაცია, ანუ ნებისმიერი განსხვავება, განსაკუთრებულობა, შეზღუდვა ან უპირატესობის მინიჭება რასის, კანის ფერის, წარმოშობის, ეროვნული თუ ეთნიკური ნიშნით, რომელიც მიზნად ისახავს ან იწვევს ადამიანის უფლებათა და თავისუფლებათა თანასწორობის საფუძველზე ცნობის, გამოყენების ან განხორციელების შელახვას, დასაგმობი და ყოვლად დაუშვებელი მოვლენაა ნებისმიერ ცივილიზებულ საზოგადოებაში. საქართველო მრავალეროვანი ქვეყანაა, რომელსაც ეროვნებათა მეგობრული თანაცხოვრების საუკეთესო ტრადიციები და რელიგიური შემწყნარებლობის მრავალ​საუკუნოვანი ისტორია აქვს. ამიტომ არსებული მდგომარეობის გაუმჯობესება, შეუპოვარი ბრძოლა ყველა სახის (მათ შორის რელიგიური ნიშნით) დისკრიმინაციის წინააღმდეგ, მოსახლეობის სხვადასხვა ჯგუფის უფლებებისა და თავისუფლებების დაცვა  სახელმწიფოებრივი განვითარების ერთ-ერთი უმთავრესი წინაპირობაა, ამ მიზნით:

1. დამტკიცდეს საქართველოს მოსახლეობის სხვადასხვა ჯგუფის უფლებებისა და თავისუფლებების დაცვის განმტ​კიცების 2003-2005 წლების სამოქმედო გეგმა თანდართული სახით.

2. სამოქმედო გეგმის რეალიზაციის კონტროლი განახორციელონ საქართველოს პრეზიდენტის თანაშემწემ ეროვნებათაშორის ურთიერთობათა საკითხებში ალ. გერასიმოვმა და საქართველოს ეროვნული უშიშროების საბჭოს მდივნის მოადგილემ ადამიანის უფლებათა დაცვის საკითხებში რ. ბერიძემ.

3.  საქართველოს პრეზიდენტის თანაშემწემ ეროვნებათაშორის ურთიერთობათა საკითხებში და საქართველოს ეროვნული უშიშროების საბჭოს მდივნის მოადგილემ ადამიანის უფლებათა დაცვის საკითხებში, აღმასრულებელი ხელისუფლების შესაბამისი ორგანოებიდან მიღებულ ინფორმაციაზე დაყრდნობით, წელიწადში ერთხელ წარმოადგინონ ანგარიში სამოქმედო გეგმის განხორციელების მსვლელობის შესახებ.

ე. შევარდნაძე 

საქართველოს მოსახლეობის სხვადასხვა ჯგუფის უფლებებისა და თავისუფლებების დაცვის განმტკიცების 2003-2005 წლების სამოქმედო გეგმა
	ამოცანა
	მიზანი
	სტრატეგია
	შემსრულებელი
	ვადა

	1
	2
	3
	4
	5

	1. არსებულ კანონმდებლობაში ცვლილებების შეტანა და ახალი საკანონმდებლო აქტების შემუშავება
	1. ადამიანის უფლებათა სფეროში არსებული საქართველოს საერთაშორისო ვალდებულებებისა და გაეროს შესაბამისი სახელშეკრულებო ორგანოების რეკომენდაციების  სრულყოფილად შესრულება 
2. შიდა კანონმდებლობის გაეროსა და ევროპის საბჭოს სტანდარტებთან შესაბამისობაში მოყვანა  

	1) კანონმდებლობის შემუშავება და მიღება რასობრივი დისკრიმინაციის, სეგრეგაციისა და აპარტეიდის ყველა ფორმის დაგმობის შესახებ 

2) ეროვნულ უმცირესობათა დაცვის შესახებ ევროპის საბჭოს ჩარჩო კონვენციის რატიფიცირება

3) რეგიონული და უმცირესობათა ენების ევროპის საბჭოს ქარტიის ხელმოწერისა და რატიფიკაციის შესახებ წინადადებების შემუშავება

4) „საქართველოში ეროვნული უმცირესობების ინტეგრაციის პოლიტიკის კონცეფციისა“ და აქედან გამომდინარე შესაბამი საკანონმდებლო წინადადებების შემუშავება
5) საქართველოს კანონმდებლობაში (სისხლის სამართლის კოდექსში) ისეთი  დებულებების შეტანა, რომლებიც კრძალავენ ეროვნული, რასობრივი ან რელიგიური ნიშნით სიძულვილის პროპაგანდას

6) საქართველოს სისხლის სამართლის კოდექსის 142-ე მუხლის ახალი რედაქციის შემუშავება და მიღება, რასობრივი ნიშნით უფლებათა თანასწორობის დარღვევის ზოგადი დასჯადობის უზრუნველყოფის მიზნით (დამდგარი შედეგის სიმძიმის მიუხედავად)

7) სინდისის თავისუფლებისა და რელიგიური ორგანიზაციების შესახებ საქართველოს კანონის მიღება

8) კონსტიტუციის 36-ე მუხლის ახალი რედაქციის შემუშავება, მასში ქალთა უფლებებისა და გენდერული თანასწორობის უზრუნველყოფის პრინციპების ცალკე დებულებად შეტანის მიზნით 
	1) საქართველოს პარლამენტი, საქართველოს იუსტიციის სამინისტრო
2) საქართველოს პარლამენტი, საქართველოს საგარეო საქმეთა სამინისტრო, საქართველოს იუსტიციის სამინისტრო
3) საქართველოს პარლამენტი,

საქართველოს საგარეო საქმეთა სამინისტრო, საქართველოს იუსტიციის სამინისტრო, საქართველოს ენის სახელმწიფო პალატა
4) საქართველოს პარლამენტი,  საქართველოს იუსტიციის სამინისტრო
5) საქართველოს პარლამენტი, საქართველოს იუსტიციის სამინისტრო
6) საქართველოს პარლამენტი, საქართველოს იუსტიციის სამინისტრო
7) საქართველოს პარლამენტი, საქართველოს იუსტიციის სამინისტრო
8) საქართველოს პარლამენტი, საქართველოს იუსტიციის სამინისტრო, ქალთა განვითარების სახელმწიფო პოლიტიკის შემმუშავებელი კომისია

	2. საქართველოში მცხოვრები სხვადასხვა ეროვნების წარმომადგენელთა როლისა და მონაწილეობის 
გაზრდა 

გადაწყვეტილების მიღებაში
	სახელისუფლო სტრუქტურებში საქართველოში მცხოვრები სხვადასხვა ეროვნების წარმომადგენლობის გაზრდის წახალისება 
	1) გადაწყვეტილების მიღების ყველა სფეროში საქართველოში მცხოვრები ეროვნებების წარმომადგენლობის შესახებ ინფორმაციის შეკრება და განზოგადება

2) გადაწყვეტილებების მიღების ყველა სფეროში საქართველოში მცხოვრები ეროვნებების  წარმომადგენლობის გაზრდის მიზნით, გაეროს რასობრივი დისკრიმინაციის საწინააღმდეგო კომიტეტის რეკომენდაციების გათვალისწინებით შესაბამისი წინადადებების შემუშავება 

3) საქართველოში მცხოვრები სხვადასხვა ეროვნების წარმომადგენლების ტრენინგი ლიდერობისა და პოლიტიკური უნარ-ჩვევების გამოსამუშავებლად

4)  წინადადებების შემუშავება საკანონმდებლო  და ადგილობრივ ხელისუფლებაში   საქართველოში მცხოვრები სხვადასხვა ეროვნების წარმომადგენლობის  გაფართოების მიზნით

5) საქართველოში მცხოვრები სხვადასხვა ეროვნების წარმომადგენლების  მონაწილეობის გაფართოება დიპლომატიურ სამსახურში

6) საქართველოში მცხოვრები სხვადასხვა ეროვნების  სათანადო მომზადების მქონე წარმომად​გენელ​თაგან შემდგარი კადრების ბანკის შექმნა სახელმწიფო სამსახურში მათი ოპტიმალური გამოყენების მიზნით 


	1) საქართველოს სახელმწიფო კანცელარიის ეროვნებათაშორის ურთიერთობათა განყოფილება, საქართველოს სტატისტიკის სახელმწიფო დეპარტამენტი

2) საქართველოს სახელმწიფო კანცელარიის ეროვნებათაშორის ურთიერთობათა განყოფილება, საქართველოს პოლიტიკური პარტიები, არასამთავრობო ორგანიზაციები

3) საქართველოს სახელმწიფო კანცელარიის ეროვნებათაშორის ურთიერთობათა განყოფილება, 

არასამთავრობო ორგანიზაციები

4) საქართველოს პარლამენტი, საქართველოს სახელმწიფო კანცელარიის ეროვნებათაშორის ურთიერთობათა განყოფილება 

5) საგარეო საქმეთა სამინისტრო

6) საქართველოს სახელმწიფო კანცელარიის სახელმწიფო სამსახურის საკოორდინაციო ბიურო, საქართველოს სახელმწიფო კანცელარიის ეროვნებათაშორის ურთიერთობათა განყოფილება,

საქართველოს სახალხო დამცველის აპარატი, არასამთავრობო ორგანიზაციები 
	2003-2005

2003

2003-2005

2003

2003-2005

2003

	3. საქართველოს მოსახლეობის სხვადასხვა ჯგუფის უფლებების დაცვა
	საქართველოს მოსახლეობის სხვადასხვა ჯგუფის ადამიანის უფლებებისა და თავისუფლებების უფრო ქმედითი დაცვის უზრუნველყოფა  
	1) სპეციალური მეცადინეობებისა და ტრენინგების მოწყობა საზოგადოების ყველა სექტორისათვის, მათ შორის სამართალდაცვის და სასამართლო ხელისუფლების ორგანოთა წარმომადგენლებისათვის, არასამთავრობო ორგანიზაციების წევრთათვის, საქართველოს მოსახლეობის სხვადასხვა ჯგუფის უფლებების და მათი სამართლებრივი დაცვის არსებული შიდა და საერთაშორისო მექანიზმების შესახებ 

2) საქართველოს მოსახლეობის სხვადასხვა ჯგუფის უფლებებისა და კანონიერი ინტერესების დაცვის მიზნით საქართველოს სახალხო დამცველის აპარატის, არასამთავრობო ორგანიზაციებისა და სახელისუფლო სტრუქტურების საქმიანობის გაუმჯობესება და კოორდინაცია


	1) საქართველოს ეროვნული უშიშროების საბჭოს აპარატის ადამიანის უფლებათა, ინტელექტუალური და ჰუმანიტარული უსაფრთხოების დეპარტამენტი, საქართველოს სახელმწიფო კანცელარიის ეროვნებათაშორის ურთიერთობათა განყოფილება, 

საქართველოს სახალხო დამცველის აპარატი, არასამთავრობო ორგანიზაციები

2) საქართველოს სახალხო დამცველის აპარატი, საქართველოს სახელმწიფო კანცელარიის ეროვნებათაშორის ურთიერთობათა განყოფილება, საქართველოს ეროვნული უშიშროების საბჭოს აპარატის ადამიანის უფლებათა, ინტელექტუალური და ჰუმანიტარული უსაფრთხოების დეპარტამენტი
	2003-2005

2003-2005

	4. ბრძოლა რელიგიური ექსტრემიზმის და შეუწყნარებლობის წინააღმდეგ
	1. რელიგიური ექსტრემიზმის გამოვლინებათა აღმოფხვრა და ტოლერანტობის კულტურის განმტკიცებისათვის ხელის შეწყობა

2. რელიგიური შემწყნარებლობის პროპაგანდა ბეჭდვითი და ელექტრონული მედიის საშუალებით

3. სახელმწიფოსა და ქართულ მართლმადიდებლურ ეკლესიას შორის დადებული კონსტიტუციური ხელშეკრულების უცილობელი შესრულება, რელიგიურ ნიადაგზე აღმოცენებული ნებისმიერი სახის დისკრიმინაციის დაგმობა და აღმოფხვრა 
	1) საინფორმაციო-საგანმანათლებლო კამპანიის წარმართვა საქართველოსთვის ტრადიციულად დამახასიათებელი ტოლერანტობისა და სხვადასხვა რელიგიური კონფესიის მშვიდობიანი თანაცხოვრების ისტორიული გამოცდილების პოპულარიზაციის მიზნით, მოცემულ სფეროში არსებული პრობლემებისა და მათი გამომწვევი მიზეზების გათვალისწინებით

2) ხელისუფლების მხრიდან  ტოლერანტობის კულტურის, როგორც ქართული სახელმწიფოს წარმატებული განვითარების ერთ-ერთი უმთავრესი წინაპირობის,  განმტკიცების ხელის შეწყობა (სამოქალაქო საზოგადოებასთან უშუალო კონტაქტში) 

3) შესაბამისი პუბლიკაციების, თვალსაჩინო საზოგადოებრივი მოღვაწეების გამოსვლების მომზადება და გამოქვეყნება, სხვა ქვეყნების დადებითი გამოცდილების პოპულარიზაცია, საქართველოს საერთაშორისო ვალდებულებების ფართო საზოგადოებისათვის გაცნობა 

4) მთავრობის მხრიდან სახელმწიფოსა და ქართულ მართლმადიდებლურ ეკლესიას შორის კოორდინირებული მუშაობის უზრუნველყოფა,

ხელისუფლების მიერ ყველა კონფესიის წარმომადგენელთა უფლებებისა და კანონიერი ინტერესების განუხრელი დაცვა

5) რელიგიური ნიშნით დისკრიმინაციის ნებისმიერი ფაქტის გამოქვეყნება და უმკაცრესი დაგმობა, სასამართლო მექანიზმების გამოყენებით დისკრიმინაციით მიყენებული ზიანის აღმოფხვრის უზრუნველყოფა
	1) მასობრივი ინფორმაციის საშუალებები, არასამთავრობო ორგანიზაციები, საქართველოს სახელმწიფო კანცელარიის ეროვნებათაშორის ურთიერთობათა განყოფილება, საქართველოს სახალხო დამცველის აპარატი, საქართველოს ეროვნული უშიშროების საბჭოს აპარატის ადამიანის უფლებათა, ინტელექტუალური და ჰუმანიტარული უსაფრთხოების დეპარტამენტი, არასამთავრობო ორგანიზაციები 

2) საქართველოს პარლამენტი, საქართველოს მთავრობა, არასამთავრობო ორგანიზაციები

3) მასობრივი ინფორმაციის საშუალებები, არასამთავრობო ორგანიზაციები, საქართველოს სახელმწიფო კანცელარიის ეროვნებათაშორის ურთიერთობათა განყოფილება,  საქართველოს ეროვნული უშიშროების საბჭოს აპარატის ადამიანის უფლებათა, ინტელექტუალური და ჰუმანიტარული უსაფრთხოების დეპარტამენტი, საქართველოს სახალხო დამცველის აპარატი

4) საქართველოს 

სახელმწოფო კანცელარიის რელიგიისა და ეროვნულ-სახელმწიფოებრივი განვითარების განყოფილება

5) მასობრივი ინფორმაციის საშუალებები,

საქართველოს იუსტიციის საბჭო
	2003-2005

2003-2005

2003-2005

2003-2005

2003-2005



	5. სამოქალაქო ინტეგრაციის პროცესის გააქტიურება
	საქართველოს მოსახლეობის სხავადასხვა ეროვნული, რელიგიური თუ სხვა ჯგუფის ინტეგრირების პროცესის წახალისება, სრულფასოვანი სამოქალაქო საზოგადოების ფორმირება, ეროვნული თანხმობის მიღწევა
	1) საქართველოში მოქალაქეობის ინსტიტუტის, როგორც ინტეგრაციის ხელის შემწყობი უმნიშვნელოვანესი ფაქტორის, გაძლიერება

2) სამოქალაქო საზოგადოების, მათ შორის, საქართველოში მცხოვრები სხვადასხვა ეროვნების  საზოგადოებრივი ორგანიზაციების თუ რელიგიური გაერთიანებების, ხელშეწყობა და მხარდაჭერა, სახელმწიფოსა და სამოქალაქო სექტორის შეთანხმებული მუშაობის უზრუნველყოფა 

3) კულტურათაშორის დიალოგის წარმართვა  არსებული პრობლემების ერთობლივად განხილვისა და მათი გადაჭრის გზების გამონახვის მიზნით. სხვადასხვა ეროვნულ თუ რელიგიურ ჯგუფს შორის არსებული ურთიერთუნდობლობის ფაქტორის გადალახვა და ჭეშმარიტი მეგობრობისა და ერთიანობის ატმოსფეროს დამკვიდრება 
	1)საქართველოს პარლამენტის სამოქალაქო ინტეგრაციის კომიტეტი, საქართველოს იუსტიციის სამინისტრო, მასობრივი ინფორმაციის საშუალებები

2)საქართველოს მთავრობა, არასამთავრობო ორგანიზაციები

3) საქართველოს კულტურის სამინისტრო,  არასამთავრობო ორგანიზაციები, რელიგიური გაერთიანებები, საქართველოს პარლამენტი
	2003-2005

2003-2005

2003-2005

	6. საქართველოში მცხოვრებ  ეროვნებათა  კულტურული თვითმყოფადობის შენარჩუნება და განვითარება
	საქართველოში მცხოვრებ   ეროვნებათა  კონსტიტუციური უფლებების მთელი სპექტრის განხორციელება, მათ შორის, განათლებისა და კულტურის სფეროებში, მათი ენობრივი თვითმყოფადობის შენარჩუნება, ტრანსსასაზღვრო თანამშრომლობის განვითარება 
	1) საქართველოში მცხოვრებ  ეროვნებათა  მიმართ კონსტიტუციით გარანტირებული სამოქალაქო და პოლიტიკური უფლებებით სრული მოცულობით სარგებლობის უზრუნველყოფის მონიტორინგი

2) მშობლიურ ენაზე განათლების მიღების შესაძლებლობის შენარჩუნება სახელმწიფოს ხარჯზე, სათანადო ლიცენზიის მქონე საგანმანათლებლო დაწესებულებების საქმიანობის ხელშეწყობა და წახალისება

3) რელიგიური და კულტურული კერების და ცენტრების დაცვა და საქმიანობის ხელშეწყობა, შემოქმედებითი ორგანიზაციების მხარდაჭერა

4) საქართველოში მცხოვრებ  ეროვნებათა ენებზე არსებული სახელმწიფოს მიერ დაფინანსებული მასობრივი ინფორმაციის საშუალებათა (ტელერადიომაუწყებლობის ჩათვლით) შენარჩუნება და მხარდაჭერა  

5) ყველა სფეროში ტრანსსასაზღვრო თანამშრომლობის განვითარება მეზობელ სახლმწიფოებთან 


	1) საქართველოს სახელმწიფო კანცელარიის ეროვნებათაშორის ურთიერთობათა განყოფილება, საქართველოს ეროვნული უშიშროების საბჭოს აპარატის ადამიანის უფლებათა, ინტელექტუალური და ჰუმანიტარული უსაფრთხოების დეპარტამენტი,

საქართველოს სახალხო დამცველის აპარატი

2) საქართველოს განათლების სამინისტრო, საქართველოს ფინანსთა სამინისტრო

3) საქართველოს კულტურის სამინისტრო, საქართველოს ძეგლთა დაცვის დეპარტამენტი 

4) საქართველოს ფინანსთა სამინისტრო, საქართველოს ტელერადიომაუწყებლობა, საქართველოს კომუნიკაციების მარეგულირებელი კომისია   

